
ការឆ្លើយតបចំពោះការ
សាកល្បងរបស់អ្នក

Standing the Test
ដោយ ដេរេក ព្រីនស៍

ព្រះពរ សេចក្តីសន្យា និងឯកសិទ្ធិទាំ ងឡាយ ដែលព្រះជាម្ចា ស់ប្រទានដល់យើងជា
ចំណែកនៃមរតករបស់យើងក្នុងព្រះគ្រីស្ទ គឺត្រូវបានប្រទានមកដើម្បីបំពាក់យើង
ឱ្យមានសមត្ថភាពក្នុងការស្ថា បនាព្រះរាជ្យរបស់ទ្រង់នៅលើផែនដី។ ព្រះយេស៊ូវ
បានប្រទានគំរូ នៃសេចក្តីអធិស្ឋា នដល់យើងថា៖ “សូមឲ្យរាជ្យទ្រង់បានមកដល់
សូមឲ្យព្រះហឫទ័យទ្រង់បានសម្រេចនៅផែនដី ដូចនៅស្ថា នសួគ៌ដែរ” (ម៉ា ថាយ
6:10)។ នេះគឺជាអាទិភាពចម្បងបំផុតរបស់ព្រះជាម្ចា ស់ ហើយអាទិភាពនេះមិន
ដែលផ្លា ស់ប្តូរឡើយ នៅគ្រប់សម័យកាលនៃប្រវត្តិសាស្ត្រ។

ទោះបីជាព្រះពរដែលព្រះប្រទានឲ្យយើងអស្ចា រ្យប៉ុណ្ណា  ហើយជួយឲ្យយើងរស់នៅ
និងបំពេញបេសកកម្មបានល្អយ៉ា ងណាក៏ដោយ ព្រះពរទាំ ងនោះមិនមែនជា
គោលដៅចុងក្រោយរបស់ព្រះសម្រាប់ជីវិ តយើងឡើយ។ គោលបំណងសំខាន់
របស់ព្រះ គឺឲ្យយើងគ្រងរាជ្យជាមួយទ្រង់។ ដូចដែលព្រះយេស៊ូវបានសន្យានៅក្នុង
វិ វរណៈ 3:21 ថា៖

ឯអ្នកណាដែលឈ្នះ នោះអញនឹងឲ្យអង្គុយលើបល្ល័ង្កជាមួយ
នឹងអញ ដូចជាអញបានឈ្នះ ហើយបានអង្គុយជាមួយនឹង
ព្រះវរបិតាលើបល្ល័ង្កទ្រង់ដែរ។

គោលដៅចុងក្រោយរបស់យើង គឺបានអង្គុយលើបល្ល័ង្កជាមួយព្រះយេស៊ូវគ្រីស្ទ
ទាំ ងគ្រប់គ្រង និងគ្រងរាជ្យជាមួយទ្រង់អស់កល្បជានិច្ច។ គោលបំណងនៃកេរ
ដំណែលមេរៀនដែលមានចំណងជើងថា “ការរៀបចំខ្លួនដើម្បីគ្រងរាជ្យជាមួយ
ព្រះគ្រីស្ទ” គឺដើម្បីជួយយើងយល់ពីរបៀបរៀបចំខ្លួន និងដើរចូលទៅក្នុងការ
ត្រាស់ហៅដ៏អស្ចា រ្យនេះ ដែលជាការទទួលខុសត្រូវដ៏ខ្ពង់ខ្ពស់ក្នុងការគ្រងរាជ្យ
ជាមួយព្រះអម្ចា ស់។

វាជាការដែលមិនអាចជៀសវាងបាន
ដូចដែលយើងបានឃើញ នៅក្នុងមេរៀនមុនៗនៃស៊េរី មេរៀននេះ ការឈានទៅកាន់
កម្រិតនៃភាពចាស់ទុំខាងវិញ្ញា ណ គឺជាការចាំបាច់សម្រាប់អ្នកដែលនឹងគ្រងរាជ្យ
ជាមួយព្រះគ្រីស្ទ ហើយការរី កចម្រើនបែបនេះជៀសមិនផុតពីការសាកល្បង
ឡើយ។ សាវកពេត្រុ សបានបញ្ជា ក់យ៉ា ងច្បាស់ថា៖

“ពួកស្ងួនភ្ងា អើយ កុំឲ្យមានប្លែកក្នុងចិត្ត ដោយភ្លើងដ៏ក្ដៅ
ក្រហាយ ដែលកំពុងតែល្បងអ្នករាល់គ្នា  ទុកដូចជាកើតមាន
សេចក្ដីចម្លែកនោះឡើយ” (១ ពេត្រុ ស 4:12)។

ក្នុងនាមជាគ្រីស្ទបរិ ស័ទ យើងទាំ ងអស់គ្នា នឹងឆ្លងកាត់ការសាកល្បង។ ការ
សាកល្បងទាំ ងនោះអាចកើតមានក្នុងទម្រង់ផ្សេងៗ ដូចជា វិ បត្តិសុខភាព ឬ
បញ្ហា ហិរញ្ញវត្ថុ ការបែកបាក់ក្នុងទំនាក់ទំនង ការបដិសេធ ឬការបៀតបៀន
ដោយសារជំនឿលើព្រះគ្រីស្ទ។ នៅពេលជួបការសាកល្បង យើងត្រូវចងចាំជា
និច្ចថា ព្រះជាម្ចា ស់យកព្រះទ័យទុកដាក់ចំពោះចរិ តលក្ខណៈរបស់យើងជាជាង
សមិទ្ធផលរបស់យើង។

ដូច្នេះ តើយើងគួរឆ្លើយតបយ៉ា ងដូចម្ដេចចំពោះការសាកល្បង?

ការបង្រៀនតាមរយៈសំបុត្រ

ជំហានទីមួយ គឺត្រូវទទួលស្គា ល់ថា ការសាកល្បងនោះអាចជាការប្រៀនប្រដៅ
របស់ព្រះ។ ប្រសិនបើយើងមិនយល់ឃើញដូច្នេះទេ យើងអាចមានប្រតិកម្មខុស
ដោយព្យាយាមតតាំ ងនឹងអារក្ស ទាំ ងដែលពេលនោះយើងគួរតែចុះចូលចំពោះព្រះ
វិ ញ។ ប្រតិកម្មខុសបែបនេះ បង្ហា ញពីបញ្ហា ឫសគល់នៅក្នុងចរិ តរបស់យើង គឺ
អំនួត។

បាបដែលធ្វើដោយល្មើស
ទាក់ទងនឹងបញ្ហា អំនួតនេះ មានសេចក្ដីអធិស្ឋា នដ៏មានន័យមួយនៅក្នុងទំនុក
តម្កើង ១៩៖

តើអ្នកណានឹងស្គា ល់អំពើខុសឆ្គងរបស់ខ្លួនបាន សូម
ជម្រះទូលបង្គំឲ្យជ្រះស្អា តពីអំពើលាក់កំបាំ ងផង សូម
រាំងរាទូលបង្គំ ជាអ្នកបម្រើទ្រង់ ឲ្យរួ ចពីបាបដែលធ្វើដោយ
ល្មើសដែរ កុំឲ្យបាបនោះមានអំណាចលើទូលបង្គំឡើយ
នោះទូលបង្គំនឹងបានទៀងត្រង់ ហើយនឹងបានរួ ចពីអំពើរំលង
យ៉ា ងធំផង។ (ខ 12-13)

តើអ្វីទៅជាអំពើលាក់កំបាំ ង? ខ្ញុំបានយល់ថា វាមិនមែនជាកំហុសដែលយើងលាក់ពី
អ្នកដទៃ ឬអាចលាក់ពីព្រះបាននោះទេ។ ផ្ទុយទៅវិ ញ វាជាកំហុសដែលលាក់កំ
បាំ ងពីខ្លួនយើងផ្ទា ល់ គឺជាចំណុ ចខ្វះខាតក្នុងអត្តចរិ តដែលយើងមិនទាន់ស្គា ល់ ឬ
មិនទាន់ដឹងខ្លួន។ ស្ដេចដាវី ឌហៅកំហុសទាំ ងនេះថា បាបដែលធ្វើដោយល្មើស
គឺជាអំពើបាបដែលយើងប្រព្រឹត្ត ដោយសន្មតថា អាកប្បកិរិ យារបស់យើងអាច
ទទួលយកបាននៅចំពោះព្រះ ខណៈដែលការពិតវាបានធ្វើឲ្យព្រះមិនសព្វព្រះទ័យ។

ជាញឹកញាប់ ព្រះមិនបង្ហា ញអំពើបាបប្រភេទនេះដល់យើងឡើយ លុះត្រាតែយើង
ជ្រើសរើ សបន្ទា បខ្លួនដោយចេតនា ហើយអធិស្ឋា នដោយស្មោះ អស់ពីចិត្ត សូមឲ្យ
ទ្រង់បើកសម្ដែងនូវចេតនា និងបំណងដ៏លាក់កំបាំ ងនៅក្នុងចិត្តរបស់យើង។

គោលការណ៍ ស្តង់ដារទាំ ងបួនសម្រាប់ពិនិត្យមើល
ខ្លួនឯង
តើយើងគួរអញ្ជើញព្រះ ឲ្យបើកបង្ហា ញចិត្តរបស់យើងដោយរបៀបណា? ខាងក្រោម
នេះ គឺជាស្តង់ដារសំខាន់ៗបួនយ៉ា ង ដែលជួយឲ្យយើងពិនិត្យមើលថា តើយើង
កំពុងឆ្លើយតបចំពោះព្រះបានត្រឹមត្រូវឬអត់។

គោលការណ៍ ស្តង់ដារ ទី១៖ ការប្រែចិត្ត

ការប្រែចិត្ត ប្រហែលជាគោលលទ្ធិមួយដែលមិនត្រូវបានសង្កត់ធ្ងន់ក្នុងចំណោមអ្នក
អធិប្បាយជាច្រើននៅបច្ចុប្បន្ននេះទេ។ សារដែលថា “គ្រាន់តែជឿប៉ុណ្ណោះ ”
ប្រហែលជាស្ដា ប់ទៅពីរោះ ប៉ុន្តែវាមិនស្របតាមព្រះគម្ពីរទាំ ងស្រុ ងទេ។ ចាប់ពីដើម
រហូតដល់ចុងគម្ពីរសញ្ញា ថ្មី រាជសាររបស់ព្រះគឺ៖ “ចូរប្រែចិត្តជាមុនសិន បន្ទា ប់មក
ទើបជឿ”។

ឧទាហរណ៍ ដ៏សាមញ្ញមួយនៃការប្រែចិត្តពិត គឺដូចជាការបត់រថយន្តត្រឡប់ក្រោយ
(U-turn)។ នៅពេលអ្នកដឹងថា ខ្លួនកំពុងបើកបរខុសទិស អ្នកឈប់ រួ ចបត់ត្រឡប់
ក្រោយ ហើយបន្តដំណើ រទៅទិសផ្ទុយ។ ប្រសិនបើអ្នកមិនបានដើរទៅទិសថ្មីទេ
នោះមានន័យថា អ្នកមិនទាន់បានប្រែចិត្តពិតប្រាកដឡើយ។

គោលការណ៍ ស្តង់ដារ ទី២៖ ការប្ដេជ្ញា ចិត្ត

ការថ្វា យជីវិ តទាំ ងស្រុ ង យោងតាមគម្ពីររ៉ូ ម ១០:៩ មានលក្ខខណ្ឌ សំខាន់ពីរដើម្បី
ទទួលបានសេចក្ដីសង្គ្រោះ ៖ បើមាត់អ្នកនឹងទទួលថ្លែងប្រាប់ពីព្រះអម្ចា ស់យេស៊ូវ
ហើយអ្នកជឿក្នុងចិត្តថា ព្រះបានប្រោសឲ្យទ្រង់រស់ពីស្លា ប់ឡើងវិ ញ នោះអ្នកនឹង
បានសង្គ្រោះ ពិត។

នៅពេលដែលមាត់អ្នកថ្លែងប្រាប់ថា ព្រះយេស៊ូវជាព្រះអម្ចា ស់ នោះមានន័យថា អ្នក
ថ្វា យសិទ្ធិគ្រប់គ្រងទាំ ងស្រុ ងលើជីវិ តរបស់អ្នកដល់ទ្រង់។ ការនេះរួ មមាន៖ ពេល
វេលារបស់អ្នក ប្រាក់របស់អ្នក អំណោយទានរបស់អ្នក អាទិភាពរបស់អ្នក និង
ទំនាក់ទំនងរបស់អ្នក។ អ្នកមិនអាចរក្សាទុកផ្នែកណាមួយសម្រាប់ខ្លួនឯងឡើយ។
ដូចពាក្យមួយបាននិយាយថា៖ “ប្រសិនបើព្រះយេស៊ូវមិនមែនជាព្រះអម្ចា ស់លើ
គ្រប់ទាំ ងអស់ទេ នោះទ្រង់មិនមែនជាព្រះអម្ចា ស់ទេ”។

គោលការណ៍ ស្តង់ដារ ទី៣៖ អាកប្បកិរិ យាចំពោះព្រះគម្ពីរ

សាតាំ ងបាននាំ ឲ្យឪពុកម្ដា យដំបូងរបស់យើងធ្លា ក់ចុះក្នុងអំពើបាប ពេលដែលវា

ល្បួងពួកគេដោយសំណួ រអំពីសេចក្ដីពិតនៃព្រះបន្ទូលរបស់ព្រះជាម្ចា ស់៖ “តើ
ព្រះជាម្ចា ស់ពិតជាមានបន្ទូលថា...?” (លោកុប្បត្តិ 3:1)។ ចំណែកព្រះយេស៊ូវផ្ទា ល់
ទ្រង់បានបញ្ជា ក់អំណាចដ៏ខ្ពង់ខ្ពស់នៃព្រះគម្ពីរ ដោយហៅព្រះគម្ពីរថាជាព្រះបន្ទូល
របស់ព្រះ ហើយមានបន្ទូលថា៖ “ហើយបើលើកចោលបទគម្ពីរណាមិនបាន”
(យ៉ូហាន 10:35)។ សាវកប៉ុលបាននិយាយយ៉ា ងច្បាស់ថា៖ “គ្រប់ទាំ ងបទគម្ពីរ គឺ
ព្រះទ្រង់បណ្ដា លព្រះវិ ញ្ញា ណឲ្យតែងទេ” (២ ធីម៉ូថេ 3:16)។

ដូច្នេះ ការសង្ស័យ ឬចោទសួរអំពីសិទ្ធិអំណាច និងសេចក្ដីពិតរបស់ព្រះគម្ពីរ គឺជា
កំហុសដ៏ធ្ងន់ធ្ងរ ដែលគ្មា ននរណាម្នា ក់អាចមើលរំលងបានឡើយ។ នោះគឺជាផ្លូវ
ដែលនាំ ទៅរកសេចក្ដីវិ នាស ដូចដែលបានកើតឡើងនៅក្នុងសួនអេដែន ហើយនៅ
សម័យបច្ចុប្បន្នក៏នៅតែជាការពិតដូចគ្នា ដែរ។

គោលការណ៍ ស្តង់ដារ ទី៤៖ ទំនាក់ទំនងដ៏ត្រឹមត្រូវ

គោលលទ្ធិត្រឹមត្រូវ គឺជាមូលដ្ឋា ននៃជំនឿគ្រីស្ទបរិ ស័ទ។ ប៉ុន្តែ គោលលទ្ធិត្រឹមត្រូវ
ដែលត្រូវបានអនុវត្តយ៉ា ងត្រឹមត្រូវ នឹងបង្កើតឲ្យមានទំនាក់ទំនងដ៏ត្រឹមត្រូវ។ ទំនាក់
ទំនងរបស់យើងជាមួយអ្នកដទៃ គួរតែឆ្លុះបញ្ចាំ ងពីគោលលទ្ធិដែលយើង
ប្រកាសជឿ។

ព្រះយេស៊ូវផ្ទា ល់ ទ្រង់បានសង្កត់ធ្ងន់យ៉ា ងខ្លាំ ង អំពីការរក្សាទំនាក់ទំនងដ៏ត្រឹមត្រូវ។
ទ្រង់បានផ្ដល់ការណែនាំ យ៉ា ងច្បាស់អំពីរបៀបដោះស្រាយ នៅពេលដែលមាន
នរណាម្នា ក់ប្រព្រឹត្តខុសចំពោះអ្នក (ម៉ា ថាយ ១៨:១៥-១៧)។ នៅក្នុងសេចក្ដី
អធិប្បាយនៅលើភ្នំ ទ្រង់ក៏បានមានបន្ទូលថា៖ “ចូរឲ្យអ្នកជាស្រុះ ស្រួល នឹងអ្នក
ដើមចោទវិញ ជាប្រញាប់ ដែលកំពុងតែដើរតាមផ្លូវជាមួយគ្នា ...” (ម៉ា ថាយ
5:25)។ ហើយនៅចុងបញ្ចប់នៃគំរូ ការអធិស្ឋា នដែលទ្រង់បានបង្រៀន ទ្រង់បាន
ព្រមានយ៉ា ងម៉ឺងម៉ា ត់ថា៖ “តែបើអ្នករាល់គ្នា មិនអត់ទោស ចំពោះការរំលងច្បាប់ឲ្យ
គេទេ នោះព្រះវរបិតានៃអ្នក ទ្រង់ក៏មិនអត់ទោស ចំពោះការរំលងច្បាប់ ដែលអ្នក
រាល់គ្នា ប្រព្រឹត្តធ្វើដែរ” (ម៉ា ថាយ 6:15)។

នៅពេលណាក៏ដោយ ដែលយើងកំពុងឆ្លងកាត់ការសាកល្បង យើងត្រូវពិនិត្យ
មើលអាកប្បកិរិ យា និងទំនាក់ទំនងរបស់យើងដោយយកចិត្តទុកដាក់។ យើងត្រូវ
ប្រាកដថា ក្នុងចិត្តរបស់យើង មិនមានការជូរចត់ ការខឹងសម្បា ការអាក់អន់ចិត្ត ឬ
ការមិនព្រមអត់ទោសចំពោះអ្នកណាម្នា ក់ឡើយ។

គំរូ ដ៏ល្អឥតខ្ចោះ របស់យើង
នៅពេលយើងពិចារណាអំពីការឆ្លើយតបដ៏ត្រឹមត្រូវចំពោះការសាកល្បង ចូរយើង
សម្លឹងមើលគំរូ ដ៏ល្អឥតខ្ចោះ  គឺព្រះយេស៊ូវផ្ទា ល់។ ជាព្រះអង្គសង្គ្រោះ  “ទ្រង់បានត្រូវ
សេចក្ដីល្បួង [សាកល្បង] គ្រប់យ៉ា ង ដូចជាយើងរាល់គ្នា ដែរ តែឥតធ្វើបាបឡើយ”

(ហេព្រើរ 4:15)។ ដើម្បីដើរតាមគំរូ របស់ព្រះអង្គ យើងត្រូវ៖ “ចោលអស់ទាំ ងបន្ទុក
នឹងអំពើបាប ដែលរុំ យើងជុំវិ ញជាងាយម្ល៉េះនោះចេញ ហើយត្រូវរត់ក្នុងទី
ប្រណាំ ង... ទាំ ងរំពឹងមើលដល់ព្រះយេស៊ូវដ៏ជាមេផ្ដើម ហើយជាមេសម្រេចសេចក្ដី
ជំនឿរបស់យើង” (ហេព្រើរ 12:1-2)។

វាមិនគ្រប់គ្រាន់ទេ ដែលគ្រាន់តែបោះបង់ចោលអំពើបាបនៅក្នុងជីវិ តរបស់យើង។
យើងក៏ត្រូវដកចេញនូវ “បន្ទុក” ដែលរារាំងដំណើ រខាងវិញ្ញា ណរបស់យើងផងដែរ។
បន្ទុកទាំ ងនេះប្រហែលជាមិនមែនជាអំពើបាបទេ ប៉ុន្តែវាបានរារាំងយើងមិនឲ្យផ្ដោ ត
អស់ពីចិត្តលើការបម្រើព្រះគ្រីស្ទ។

អ្នករត់ប្រណាំ ងម្នា ក់ តែងតែដោះចេញនូវអ្វីៗដែលមិនចាំបាច់ ដើម្បីឲ្យខ្លួនស្រាល
បំផុត។ គាត់មិនយកទម្ងន់លើសសូម្បីតែមួយខាំឡើយ។ យើងក៏ត្រូវធ្វើដូច្នោះ ដែរ។
ខាងក្រោមនេះ ជាអ្វីខ្លះដែលយើងប្រហែលជាត្រូវដោះចោល៖

ការចូលរួ មក្នុងសកម្មភាពសង្គមដែលគ្មា នតម្លៃខាងវិញ្ញា ណ

ការជាប់ចិត្តខ្លាំ ងពេកនឹងមនុស្ស ទីកន្លែង ឬវត្ថុផ្សេងៗ 

ការចំណាយពេលច្រើនហួសលើការលេងសើច ការកម្សាន្ត កីឡា ម៉ូដ
សម្លៀកបំពាក់

ឬការព្រួយបារម្ភអំពីលុយ សុខភាព គ្រួសារ ឬនយោបាយ។

ចំពោះគ្រប់សកម្មភាពដែលយើងចំណាយពេល និងយកចិត្តទុកដាក់ យើងគួរសួរ
ខ្លួនឯងនូវសំណួ រពីរនេះ៖

1. តើវាលើកតម្កើងព្រះយេស៊ូវឬទេ?

2. តើវាធ្វើឲ្យខ្ញុំរី កចម្រើនខាងវិញ្ញា ណឬទេ?

ការអត់ធ្មត់គឺចាំបាច់
ពេញមួយព្រះគម្ពីរ យើងបានឃើញថាការអត់ធ្មត់គឺជាលក្ខណៈសម្បត្តិដ៏សំខាន់
មួយ ដែលព្រះជាម្ចា ស់ទាមទារពីប្រជារាស្ត្ររបស់ទ្រង់។ ទោះជាយ៉ា ងណា សម្រាប់
គ្រីស្ទបរិ ស័ទជាច្រើន ប្រធានបទនេះមិនមែនជារឿងដែលគេពេញចិត្តស្ដា ប់ឡើយ។
នៅពេលខ្ញុំអធិប្បាយ ហើយប្រកាសថាប្រធានបទថ្ងៃនេះគឺ “ការអត់ធ្មត់” ខ្ញុំកម្រ
បានឮអ្នកណាស្រែកថា “ហាលេលូយ៉ា !” ណាស់។ ប៉ុន្តែ បើខ្ញុំបន្តនិយាយថា “ខ្ញុំ
នឹងប្រាប់អ្នកពីរបៀបបណ្ដុះ ការអត់ធ្មត់” មនុស្សគ្រប់គ្នា នឹងស្ដា ប់យ៉ា ងយកចិត្ត
ទុកដាក់ ដោយចង់ដឹងពីអាថ៌កំបាំ ងនោះ។ បន្ទា ប់មក នៅពេលដែលខ្ញុំប្រាប់ពួក
គេថា៖ “មានតែវិ ធីមួយគត់ក្នុងការបណ្ដុះ ការអត់ធ្មត់ គឺត្រូវអត់ធ្មត់”។ ជាញឹកញាប់
ពេលឮដូច្នេះ មនុស្សទាំ ងអស់នឹងដកដង្ហើមធំៗដោយការខកចិត្ត ដូចជាចង់
និយាយថា៖ តើអ្នកមានន័យថា គ្មា នវិ ធីណាដែលងាយជាងនេះទេឬ?

ចម្លើយគឺ អត់ទេ! គ្មា នវិ ធីណាដែលងាយស្រួលជាងនេះឡើយ! ការអត់ធ្មត់គឺជាធាតុ
ដ៏សំខាន់មួយសម្រាប់ជីវិ តគ្រីស្ទបរិ ស័ទដែលមានជ័យជម្នះ ហើយវាអាចត្រូវបាន
បង្កើតឡើងបានតែតាមរយៈការអត់ធ្មត់ប៉ុណ្ណោះ ។ នៅពេលយើងទទួលយកសេចក្ដី
ពិតនេះ យើងនឹងអាចឆ្លើយតបបានត្រឹមត្រូវ ចំពោះការសាកល្បងគ្រប់យ៉ា ងដែល
កើតឡើងក្នុងជីវិ ត។ ដូចដែលយ៉ា កុបបានសរសេរថា៖ “ចូររាប់ជាសេចក្ដីអំណរសព្វ
គ្រប់វិ ញ ដោយដឹងថា ការល្បងលមើលសេចក្ដីជំនឿនៃអ្នករាល់គ្នា  នោះនាំ បង្កើត
ឲ្យមានសេចក្ដីខ្ជា ប់ខ្ជួន [អត់ធ្មត់]” (យ៉ា កុប 1:2-3)។

ប៉ុន្តែ ព្រះគម្ពីរបន្តប្រាប់យើងថា៖ “ចូរទុកឲ្យសេចក្ដីខ្ជា ប់ខ្ជួននោះ [ការអត់ធ្មត់] បាន
ធ្វើការឲ្យសម្រេចពេញលេញចុះ” (យ៉ា កុប 1:4)។ និយាយម្យ៉ា ងទៀត យើងមិនត្រូវ

បោះបង់ចោលពាក់កណ្ដា លផ្លូវឡើយ។ យើងត្រូវបន្តអត់ធ្មត់ រហូតដល់ព្រះជាម្ចា ស់
សម្រេចគោលបំណងរបស់ទ្រង់ តាមរយៈការសាកល្បងនោះ ហើយទ្រង់ជាអ្នកនាំ
ការសាកល្បងនោះឲ្យដល់ទីបញ្ចប់តាមពេលវេលារបស់ទ្រង់។

ជំហានដែលយើងត្រូវដើរ
ទាក់ទងនឹងការអត់ធ្មត់ សាវកពេត្រុ សបានរៀបរាប់នៅក្នុង ២ ពេត្រុ ស ១:៥-៧
(គកស១៦) អំពី ៧ ជំហាន ដែលនាំ អ្នកជឿឡើងពីគ្រឹះនៃសេចក្ដីជំនឿ ទៅដល់
ភាពពេញលេញនៃចរិ តលក្ខណៈគ្រីស្ទបរិ ស័ទ គឺសេចក្ដីស្រឡាញ់ (Agape)។
ជំហានទាំ ងប្រាំ ពីរនោះមាន៖

1. កិរិ យាល្អ (ឧត្តមភាពខាងសីលធម៌)

2. ការស្គា ល់ព្រះ

3. ការគ្រប់គ្រងចិត្ត

4. សេចក្ដីខ្ជា ប់ខ្ជួន

5. ការគោរពប្រតិបត្តិដល់ព្រះ

6. ការរាប់អានគ្នា ជាបងប្អូន

7. សេចក្ដីស្រឡាញ់ (agape)។

បញ្ជីនេះបង្ហា ញយ៉ា ងច្បាស់ថា ការគ្រប់គ្រងខ្លួនឯង គឺជាមូលដ្ឋា នដ៏សំខាន់សម្រាប់
ការអត់ធ្មត់។ រាល់ការសាកល្បងដែលទាមទារឲ្យយើងអត់ធ្មត់ ក៏ជាការសាកល្បង
នៃការគ្រប់គ្រងខ្លួនឯងផងដែរ។ នៅពេលយើងត្រូវប្រឈមនឹងការសាកល្បង ភាព
ទន់ខ្សោយណាមួយនៅក្នុងចរិ តរបស់យើង នឹងត្រូវបានបង្ហា ញចេញមក។ គួរឲ្យ
ស្ដា យណាស់ ដែលគ្រីស្ទបរិ ស័ទជាច្រើនមិនអាចឆ្លងកាត់ពីរជំហានសំខាន់នេះទេ
គឺការគ្រប់គ្រងខ្លួនឯង និងការអត់ធ្មត់។ ដោយហេតុនេះ ពួកគេមិនអាចបន្ត
រី កចម្រើនទៅកាន់គុណធម៌ខាងវិញ្ញា ណដែលខ្ពស់ជាងនេះបានទេ គឺការគោរព
ប្រតិបត្តិដល់ព្រះ ការរាប់អានគ្នា ជាបងប្អូន សេចក្ដីស្រឡាញ់ (agape)។

មុននឹងបញ្ចប់ សូមយើងនឹកចាំព្រះបន្ទូលមួយដែលបានលើកឡើងពីមុន៖

“មានពរហើយ មនុស្សណាដែលស៊ូទ្រាំ នឹងសេចក្ដីល្បួង [ការ
សាកល្បង] ដ្បិតកាលណាត្រូវល្បងល ឃើញថាខ្ជា ប់ខ្ជួន
ហើយ [បានសម្រេច] នោះនឹងទទួលបានមកុដនៃជីវិ ត ដែល
ព្រះអម្ចា ស់ទ្រង់សន្យានឹងប្រទានឲ្យដល់អស់អ្នកណាដែល
ស្រឡាញ់ទ្រង់” (យ៉ា កុប 1:12)។

តើអ្នកប្រាថ្នា ចង់ទទួលមកុដនៃជីវិ តនោះដែរឬទេ? បើដូច្នោះ  សូមយើងអធិស្ឋា ន
ជាមួយគ្នា ៖

ឱព្រះអម្ចា ស់អើយ! ទូលបង្គំសូមថ្វា យជីវិ តទាំ ងមូលដល់ព្រះអង្គដោយអស់ពីចិត្ត។
ដោយសារព្រះប្រាជ្ញា ដ៏ល្អឥតខ្ចោះ របស់ព្រះអង្គ ព្រះអង្គបានរៀបចំការសាកល្បង
ដែលទូលបង្គំត្រូវការ។ សូមជួយទូលបង្គំឲ្យទទួលយករាល់ការសាកល្បងដោយ
ចិត្តស្ម័គ្រ។ សូមបង្រៀនទូលបង្គំឲ្យចេះអត់ធ្មត់។ ទូលបង្គំចង់ឆ្លងកាត់ការ
សាកល្បងទាំ ងនេះដោយជោគជ័យ ឱព្រះយេស៊ូវអើយ ដើម្បីឲ្យទូលបង្គំអាច
គ្រងរាជ្យជាមួយព្រះអង្គ ទាំ ងនៅក្នុងជីវិ តនេះ និងនៅក្នុងជីវិ តអស់កល្បជានិច្ច។
អាម៉ែន!

